
КОМИ РЕСПУБЛИКАЛÖН ОЛАНПАС
Коми Республикаса гражданалысь дзоньвидзалун видзан юкöнын öткымын мог йылысь

Примитöма Коми Республикаса

Государственнöй Сöветöн                                               2007 вося декабр 11 лунö
Тайö Оланпасыс урчитö Коми Республикаын гражданалысь дзоньвидзалун видзан юкöнын Коми Республикаса государственнöй власьт органъяслысь полномочиеяс.

1 статья. Гражданалысь дзоньвидзалун видзан юкöнын Коми Республикаса законодательство
Гражданалысь дзоньвидзалун видзан юкöнын Коми Республикаса законодательство подуласьö Россия Федерацияса Оланподув вылö, Гражданалысь дзоньвидзалун видзöм йылысь Россия Федерацияса законодательстволöн подув вылö, мукöд федеральнöй оланпас да нормативнöй правовöй акт вылö да артмö Коми Республикаса Оланподулысь, тайö Оланпасысь, Коми Республикаса мукöд нормативнöй правовöй актысь, кутшöмъяс серти пöртсьöны олöмö гражданалöн дзоньвидзалун видзöм кузя могъяс.
2 статья. Коми Республикаын гражданалысь дзоньвидзалун видзан юкöнын йитöдъясын участвуйтысьяс
Коми Республика нимсянь Коми Республикаын гражданалысь дзоньвидзалун видзан юкöнын йитöдъясын участвуйтöны Коми Республикаса Государственнöй Сöвет, Коми Республикаса Юралысь, Коми Республикаса Правительство, Коми Республикаса министерствояс да олöмö пöртысь власьт мукöд орган, кодъясöс уполномочитöма Коми Республикаса Правительствоöн индöм пöрадок серти.

3 статья. Коми Республикаын гражданалысь дзоньвидзалун видзан юкöнын Коми Республикаса Государственнöй Сöветлöн полномочиеяс
Коми Республикаын гражданалысь дзоньвидзалун видзан юкöнын Коми Республикаса Государственнöй Сöветлöн полномочиеясöн лоöны:

1) Коми Республикаын гражданалысь дзоньвидзалун видзан юкöнын Коми Республикаса оланпасъяс да мукöд нормативнöй правовöй акт примитöм;

2) гражданалысь дзоньвидзалун видзан юкöнын Коми Республикаса оланпасъяс пыдди пуктöм да олöмö пöртöм бöрся контроль нуöдöм;
3) йöзлысь дзоньвидзалун видзöм сöвмöдöм, йöзöс висьöмъясысь видзöм, лекарствоясöн могмöдöм, йöзлы санитария да гигиена йылысь тöдöмлун сетöм, санитарно-эпидемиологическöй боксянь бурмöдöм кузя да йöзлысь дзоньвидзалун видзан юкöнын мукöд юалöм кузя торъя мога республиканскöй уджтасъяс вынсьöдöм;
4) мукöд полномочие, мый индöма федеральнöй законодательствоöн Россия Федерацияса субъектъяслöн государственнöй власьт законодательнöй (бöрйöм) органъяслöн полномочиеясöн.
4 статья. Коми Республикаын гражданалысь дзоньвидзалун видзан юкöнын Коми Республикаса Юралысьлöн полномочиеяс

Коми Республикаын гражданалысь дзоньвидзалун видзан юкöнын Коми Республикаса Юралысьлöн полномочиеясöн лоöны:
1) йöзлысь дзоньвидзалун видзан юкöнын государственнöй политика да нормативно-правовöй веськöдлöм лöсьöдöм кузя могъяс збыльмöдысь олöмö пöртысь федеральнöй власьт органкöд сёрнитчöм серти гражданалысь дзоньвидзалун видзан юкöнын Россия Федерациялысь полномочиеяс, мый сетöма олöмö пöртны Коми Республикаса государственнöй власьт органъяслы, збыльмöдысь Коми Республикаса олöмö пöртысь власьт органса юрнуöдысь чинö индöм да чинысь мездöм;

2) йöзлысь дзоньвидзалун видзан юкöнын государственнöй политика да нормативно-правовöй веськöдлöм лöсьöдöм кузя могъяс збыльмöдысь олöмö пöртысь федеральнöй власьт органкöд сёрнитчöм бöрын индöм пöрадок серти гражданалысь дзоньвидзалун видзан юкöнын Россия Федерациялысь полномочиеяс, мый сетöма олöмö пöртны Коми Республикаса государственнöй власьт органъяслы, збыльмöдысь Коми Республикаса олöмö пöртысь власьт органъяслысь тэчас вынсьöдöм,;
3) федеральнöй оланпасъяс да Россия Федерацияса мукöд нормативнöй правовöй акт серти, а сідзжö гражданалысь дзоньвидзалун видзöм йылысь Россия Федерацияса законодательство подувлöн 51 статьяса сизимöд юкöнöн артыштöм нормативнöй правовöй актъяс серти сетöм полномочиеяс олöмö пöртöм кузя индöм пöрадок серти удж котыртöм;
4) йöзлысь дзоньвидзалун видзан юкöнын контроль да дöзьöр кузя удж збыльмöдысь олöмö пöртысь федеральнöй власьт органö ас кадö урчитöм формаын быд квартался отчёт сетöм субвенцияяс рöскодуйтöм йылысь, сетöм полномочиеяс серти лицензияяс кузя юöръяс йылысь, торъя мога прогнознöй лыдпасъяс шедöдöм йылысь найöс стöчмöдöм дырйи, сетöм полномочиеяс кузя Коми Республикаса государственнöй власьт органъясöн примитöм нормативнöй правовöй акт экземпляръяс йылысь, а сідзжö мукöд юöр йылысь, мый артыштöма дзоньвидзалун видзан юкöнын государственнöй политика да нормативно-правовöй веськöдлöм лöсьöдöм кузя могъяс збыльмöдысь олöмö пöртысь федеральнöй власьт органлöн нормативнöй правовöй актъясöн.
5 статья. Коми Республикаын гражданалысь дзоньвидзалун видзан юкöнын Коми Республикаса Правительстволöн полномочиеяс
1. Коми Республикаын гражданалысь дзоньвидзалун видзан юкöнын Коми Республикаса Правительстволöн полномочиеясöн лоöны:

1) гражданалысь дзоньвидзалун видзан, йöзлысь олöм санитарно- эпидемиологическöй боксянь бурмöдан юкöнын Коми Республикаса нормативнöй правовöй актъяс примитöм;

2) гражданалысь дзоньвидзалун видзан юкöнын мортлысь да гражданинлысь правояс да вöля дорйöм;

3) Россия Федерацияса гражданалы Коми Республика мутасын дон босьттöг медицинскöй отсöг сетан государственнöй гарантияяслысь мутасса уджтас, кытчö пырö медицинскöя быть страхуйтан уджтас, лöсьöдöм, вынсьöдöм да олöмö пöртöм;

4) медицинскöй отсöг сетан федеральнöй стандартъяс серти медико-экономическöй стандартъяс лöсьöдöм;

5) торъя категорияа гражданалы Коми Республикаса законодательствоöн артыштöм медицинскöй отсöг сетöм;
6) кожно-венерологическöй, туберкулёзлы паныд, наркология, онкология диспансеръясын да мукöд специализируйтöм медицинскöй учреждениеын специализируйтöм медицинскöй отсöг сетöм (федеральнöй специализируйтöм медицинскöй учреждениеяс кындзи, кодъяслысь лыддьöгсö  вынсьöдö Россия Федерацияса Правительство);
7) специализируйтöм (санитарно-авиационнöй) регыдъя медицина отсöг котыртöм;

8) лекарствоöн да мукöд средствоöн, медициналы колана кöлуйöн, иммунобиологическöй препаратъясöн да микроб весалан средствоясöн йöзлысь дзоньвидзалун видзан организацияясöс, кодъяс пырöны Коми Республикалöн веськöдлöм улö,  могмöдöм;

9) донорскöй вир да сылысь компонентъяс дасьтöм, переработайтöм, видзöм да безопасносьт котыртöм, Коми Республикалöн веськöдлöм улын лоан дзоньвидзалун видзан организацияясöс да дзоньвидзалун видзан муниципальнöй организацияясöс дон босьттöг донорскöй вирöн да сылöн компонентъясöн могмöдöм, а сідзжö дзоньвидзалун видзан мукöд организацияöс донорскöй вирöн да сылöн компонентъясöн дон босьтöмöн могмöдöм;
10) уджавтöм йöзлы медицинскöя быть страхуйтöм котыртöм;

11) Россия Федерацияса законодательство серти профилактика, санитария да гигиена, эпидемиялы паныд да вöр-ва видзан мераяс олöмö пöртöм;

12) этша лыда этносъяслысь нэмöвöйся олан средасö да традиционнöй оланногсö дорйöм;
13) Коми Республикаса олöмö пöртысь власьт органъяслысь, дзоньвидзалун видзан государственнöй, муниципальнöй да аспом системалöн субъектъяслысь, гражданалöн дзоньвидзалун видзан юкöнын мукöд веськöдлысь субъектлысь удж координируйтöм; семьялысь дзоньвидзалун видзöм (мамлун, батьлун да челядьдыр видзöм);

14) виччысьтöмторъяс дырйи йöзлысь олöмсö да дзоньвидзалунсö  видзöм вылö индöм мераяс збыльмöдöм, виччысьтöмторъяс лоан зонаын серпас йылысь да примитöм мераяс йылысь йöзöс юöртöм;
15) социальнöй тöдчанлуна висьöмъяс да йöзлы öпаснöй висьöмъяс паськалöм йылысь йöзöс пыр юöртöм, сы лыдын йöзöс юöртан средствоясын;

16) йöзлысь дзоньвидзалун видзöм сöвмöдöм, висьöмъясысь видзан мераяс, лекарствоöн могмöдöм, йöзлы санитария да гигиена кузя тöдöмлун сетöм, гражданалысь дзоньвидзалун видзан юкöнын йöзлысь олöм санитарно- эпидемиологическöй боксянь могмöдан торъя мога республиканскöй уджтасъяс лöсьöдöм да збыльмöдöм;
17) юралысь государственнöй санитарнöй врачьяслöн да найöс вежысьяслöн вöзйöмъяс, тшöктöмъяс подув вылын Коми Республика мутасын дзескöдан мероприятиеяс (карантин) пыртöм да дугöдöм;

18) гигиена кузя тöдöмлун сетöм да йöзöс велöдöм, дзоньвидза оласног паськöдöм кузя мераяс олöмö пöртöм;

19) Коми Республикаса йöзöс ас кадö инфекционнöй висьöмъяс да уна йöзлöн неинфекционнöй висьöмъяс (пагалöм) артмöм  либö артмыны вермöм йылысь, олан средалöн серпас да санитарно-эпидемиологическöй (профилактическöй)   мероприятиеяс йылысь ас кадö юöртöм;
20) Коми Республикалысь социально-гигиеническöй мониторинг нуöдöмын индöм пöрадок серти участвуйтöм;
21) вакцина вöчöм бöрын  сьöктöдöм дырйи государственнöй öтчыдысь сетан пособие мынтöм да быд тöлысся сьöм компенсируйтöм кузя социальнöй отсöг вылö гражданалысь правояс олöмö пöртöм;

22) мукöд полномочие, мый индöма федеральнöй законодательствоöн да Коми Республикаса законодательствоöн олöмö пöртысь власьт органъяслы.

2. Коми Республикаын гражданалысь дзоньвидзалун видзан юкöнын Коми Республикаса Правительстволöн полномочиеяс, мый индöма тайö статьяса 1 юкöнын, олöмö пöртсьöны Коми Республикаса Правительствоöн ас кежысь либö сыöн уполномочитöм Коми Республикаса олöмö пöртысь власьт органъясöн.

6 статья. Тайö Оланпаслöн вынсялöм 

1. Тайö Оланпасыс вынсялö сійöс официальнöя йöзöдан лунсянь, тайö Оланпаслöн 4 статья, 5 статьяса  1 юкöнлöн 4, 8, 9 пунктъяс кындзи, мый вынсялöны 2008 вося январ 1 лунсянь.
2. Коми Республикаса Правительстволы примитны нормативнöй правовöй актъяс, кутшöмъяс могмöдöны тайö Оланпас олöмö пöртöмсö.

7 статья. Коми Республикаса торъя законодательнöй актъяс вынтöмöн лыддьöм

Тайö Оланпас вынсялан лунсянь вынтöмöн лыддьыны:
1) "Коми Республика мутасын инфекционнöй висьöмъясысь иммунопрофилактика нуöдöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 1999, 9 №, 1149 ст.);

2) "Коми Республика мутасын инфекционнöй висьöмъясысь иммунопрофилактика нуöдöм йылысь" Коми Республикаса Оланпасö вежсьöмъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2002, 6 №, 1999 ст.).

Коми Республикаса Юралысь                                                    В.А. Торлопов

Сыктывкар

2007 вося декабр 21 лун

